
Suliaq nr. Pineqartoq Ilanng. nr. 001 

KOM 21-015 Kommunalbestyrelsimi borgmesterimik 

tullersortimillu siullermik aappaanillu 

toqqaaneq 

Journal nr.  

 

Uteqqiineq: 

 

Nalunngisatsituut april aallartinnerani kommunalbestyrelsimut qinersisoqarpoq. Aqutsinermut inatsit 

naapertorlungu kommunalbestyrelsi qiningaarlaaq inissitsitserluni ataatsimiittussaavoq. 

Uani suliami kommunalbestyrelsi borgmesterimik, kiisalu borgmesterip tullersortaa siulleq aamma 

borgmesterip tullersortaata aappaanik toqqaassooq. 

 

Suliap saqqummiunnera: 

 

Aqutsinermi inatsit naapertorlungu qinersereernerup kingorna kommunalbestyrelsi qiningaarlaaq 

inissitsiterluni ataatsimiissaaq. Ataatsimiinneq ingerlanneqassooq qiningaarlaat qiningaasinnaanermut 

misilinneqareernerisa kingorna, kiisalu Qinersinermi Siulersuisut qinersineq inaarutaasumik 

kisitseqqissaarnerit ingerlanneqareernerisingut tamatumalu kingorna qinersineq akuerineqareerpat. 

Ataatsimiigiaqqusineq allanganngorlugu kommunalbestyrelsimi sivisunerpaamik ilaasortaasimasumit 

isumagineqassooq. 

 

Aaqqiissutissatut siunnersuut – suliamik nalilersuineq 

Aqutsinermi inatsit naapertorlungu kommunalbestyrelsi inississorluni ataatsimiinnermini ilaasortaasut 

akornanni borgmesterimik toqqaassooq. Borgmesteritut qinerneqartoq ilaasortat ataatsimiinnermi peqataasut 

affai sinnerlungit tunuliaqutserneqarsimassooq. 

Borgmesterip tullersortaa siulleq aamma borgmesterip tullersortaata aappaat taamatorluinnaq 

toqqarneqassapput.  

 

Ingerlaqqinnissaq 

Borgmesterimik ivertitsereernerup kingorna ataatsimiinneq borgmesterimik aqunneqarluni ingerlanneqassooq. 

Borgmesteri tullersortinilu qiningaaffiup sinnera atuutissapput.   

 

Aningaasaqarnermi kingunerisinnaasat: 

 

Soqanngilaq. 

 

Inatsisitigut tunngavigisaq, toqqammavissiisutullu allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Kommunalbestyrelsi 

 

Inassuteqaat: 

 

Allattoqarfiup kommunalbestyrelsimut inassutingaa 

 

Kommunalbestyrelsi borgmesterimik toqqaassasoq 

 

Kommunalbestyrelsi borgmesterip tullersortaa siulleq aamma borgmesterip tullersortaata aappaanik 

toqqaassasoq 

Ilanngussat: 

 

Soqanngilaq. 

 

 

Aalajangiineq: 

Suliaq nr. Qulequtaq Ilanngussaq nr. 002 

KOM 21-016 Kommunalbestyrelsip suleriusissaata 

akuerineqarnera 

Journal nr.  

 
Uteqqiineq: 

 

Kommune aqunneqarneranut inatsimmi ersarissarneqarpoq kommune-mi ingerlatsineq qanoq 

toqqammaveqarluni ulluinnarni ingerlanneqassasoq. Kommunalbestyrelsi qitiuvoq kommune 

ingerlanneqarnerani, kommunalbestyrelsi ataatsimiinnerani aaliangersimasumik suleriuseqartussaavoq.  

Uani kommunalbestyrelsi isummerfingissavaa suleriusissatut siunnersuutingineqartoq akueriniarnerlungu.   

 

Suliamik saqqummiussineq: 

 

Kommunalbestyrelsi ataatsimiikkaangami aaliangersimasunik toqqammaveqarluni suleriuseqartussaavoq. 

2018-imi kommunalbestyrelsi-ip suleriutsit akuerisai allattoqarfimmiit inassutingineqarput 

ingerlateqqinneqassasut, suleriutsit aqutsinermi inatsit naapertorlungu sanaajupput allanngortinnissaanillu 

toqqammavissaqarani. 

 

Aaqqiissutissatut siunnersuut – suliamik nalilersuineq 

Kommunalbestyrelsi-ip suleriusai ukunannga qulequttanik imaqarput: 

 

- Kommunalbestyrelsip ataatsimiittarneri 

- Oqaluuserisassat nassiussorneqarnerat suliassallu saqqumitinneqarnerat 

- Aalajangiisinnaassuseq, ataatsimiinnerup aqunneqarnera suliassallu saqqummiunneqarnerat 

- Oqaluuserinninnerni taasinernilu ilaasortat peqataanissaat 

- Taasinerit, allannguutissanut aamma ilaannakortumik allannguutissanut siunnersuutit 

- Amerlanerussuteqarnikkut qinersinerit 

- Qanoq amerlassuseqarneq tunngavigalugu qinersinerit 

- Suleriaasissami allannguutit 

 

Assersuutingalungu qaqungukkut ataatsimiissutissat nassiunneqassappat suleriatsimi ersarissarneqarpoq. 

Akerliulluni taasingaanni oqaaseqartoqarsinnaanera illersorneqarpoq, sukumiisumik suleriaatsip 

toqqammavilersornera ilanngussami atuarneqarsinnaavoq. 

 

Ingerlaqqinnissaq 

Kommunalbestyrelsi-ip suleriusissaa akuerineqaruni atuutilissooq ataatsimiittarnernilu toqqammaviulluni. 

 

Aningaasatigut kingunerisassat: 

 

Soqanngilaq. 

 

Inatsisitigut tunngavigisaq: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik suliarinninneq: 

 

Kommunalbestyrelsi 

 

Inassuteqaat: 

 

Allattoqarfiup kommunalbestyrelsi-imut inassutingaa 

 

Kommunalbestyrelsi-ip suleriusissatut siunnersuutingineqartoq ilanngussaq akuerissangaa  

Ilanngussat: 

 

Bilag 002-01: Kommunalbestyrelsi suleriusissaa 

 

 

Aalajangiineq: 

Sag nr. Sammisaq Bilag nr. 003 

KOM 21-017 Kommunalbestyrelse-imi qiningaarlaaq 

tunuarniuteqartoq 

Journal nr.  

 

Uteqqiineq: 

 

Kommunalbestyrelse-imi ilaasortanngortoq ilaquttani ilaqutariittullu inissisimanertik salliutikkumallungit 

tunuarniuteqarpoq. Allattoqarfik qiningaarlaamik suliaq pillungu attavingineqarpoq. Uanilu 

kommunalbestyrelse-ip tunuarniuteqarluni qinnuteqaat isummerfingissavaa. 

 

Suliap saqqummiunnera: 

 

Kommunalbestyrelse-imi qiningaarlaaq, Inuutersuaq-Ulloriaq Løvstrøm (S) allattoqarfimmut aprilip naanerani 

allangaqarpoq ilaquttani ilaqutariittullu inissisimanertik salliutikkumallungit kommunalbestyrelse-imiit 

tunuarniuteqarluni.  

 

Iluarsiinissamut siunnersuut – sammisanut tunngatillugu nalilersuineq 

Qinersinermut inatsit naapertorlungu ilaasortaq tunuarsinnaavoq assersuutingalungu ilaquttani illuinnarni 

inuunermini pingaartikkamingit salliutikkumallungillu, suliaq una tunuarnissamut qinnuteqaatitut 

isingineqassooq. 

Kommunalbestyrelse-imi ilaasortap tunuarnissaa peqqutingalungu partiimi qinerneqarsimasut 

allattorsimaffiani sinniisussatut tullinnguuttoq ilaasortanngussooq, Jens Kristian Therkelsen (S). 

Qinersinerup naammassinerani kommunalbestyrelse-imut ilaasortat sinniisussallu aaliangerneqarput, 

taamaattumik tullinnguuttoq tunuartoqarnera peqqutingalungu kommunalbestyrelse-imut isissooq 

ilaasortanngorluni.     

 

Ingerlariaqqinnissaq 

Tunuarnissamut qinnuteqaat akuerineqarpat sinniisussaq ilaasortatut sulilissooq ataatsimiititaliallu 

inississornerani nalinginnaasumik sulineq aallartillungu. 

 

Aningaasaqarnermi kingunerisinnaasat: 

 

Toqqaannartumik aningaasatingut kinguneqanngilaq. 

 

Inatsisitingut sinaakkutatingullu toqqammaviit 

 

 Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit Inatsisartut 

inatsisaat nr. 27, 28. november 2016-imeersoq 

 

Suliamik isumaginninneq: 

 

Kommunalbestyrelse 

 

Innassuteqaat: 

 

Allattoqarfiup kommunalbestyrelsimut inassutingaa 

 

Kommunalbestyrelse-imi ilaasortap, Inuutersuaq-Ulloriaq Løvstrøm (S) ilaquttani ilaqutariittullu 

inissisimanertik salliutikkumallungit peqquteqartumik tunuarniuteqarluni qinnuteqaataa akuerissangaa 

 

Jens Kristian Therkelsen (S) qiningaasimasut allattorsimaffianni sinniisutut tullinnguuttoq 

kommunalbestyrelse-imi ilaasortaalernera ilisimatitsissutitut kommunalbestyrelsip tingussangaa   

Ilanngussat: 

 

Bilag 003-01: Inuutersuaq-Ulloriaq Løvstrøm (S) tunuarniarluni allangaqaataa 

 

 

Aalajangiineq: 

Sag nr. Sammisaq Bilag nr. 004 

KOM 21-018 Kommunalbestyrelse-imi ilaasortaq 

sulinngiffeqarallarnissaminik qinnuteqartoq 

Journal nr.  

 

Uteqqiineq: 

 

Kommunalbestyrelse-imi ilaasortanngortoq ilaquttani ilaqutariittullu inissisimanertik salliutikkumallungit 

sulinngiffeqarallarnissaminik qinnuteqarpoq. Allattoqarfik qiningaarlaamik suliaq pillungu attavingineqarpoq. 

Uanilu kommunalbestyrelse-ip sulinngiffeqarallarnissaminik qinnuteqaataa isummerfingissavaa. 

 

Suliap saqqummiunnera: 

 

Kommunalbestyrelse-imi qiningaarlaaq, Jens Napâtok' (N) allattoqarfimmut majip sisamaani allangaqarpoq 

ilaquttani ilaqutariittullu inissisimanertik salliutikkumallungit kommunalbestyrelse-imiit 

sulinngiffeqarallarnissaminik qinnuteqarluni.  

 

Iluarsiinissamut siunnersuut – sammisanut tunngatillugu nalilersuineq 

Qinersinermut inatsit naapertorlungu ilaasortaq sulinngiffeqarallarnissaminik qinnuteqarsinnaavoq 

assersuutingalungu ilaquttani illuinnarni inuunerminik pingaartitsinertik salliutikkumallungit, suliaq una 

sulinngiffeqarallarnissaminik qinnuteqaatitut isingineqassooq. 

Kommunalbestyrelse-imi ilaasortap sulinngiffeqarallarnissaa peqqutingalungu partiimi qinerneqarsimasut 

allattorsimaffiani sinniisussatut tullinnguuttoq ilaasortanngussooq, Edvard (Aqqaluk) Heilmann (N). 

Qinersinerup naammassinerani kommunalbestyrelse-imut ilaasortat sinniisussallu aaliangerneqarput, 

taamaattumik tullinnguuttoq sulinngiffeqarallarnissamik qinnuteqartoq peqqutingalungu kommunalbestyrelse-

imut isissooq ilaasortanngorallarlunilu.     

 

Ingerlariaqqinnissaq 

sulinngiffeqarallarnissaminik qinnuteqaat akuerineqarpat sinniisussaq ilaasortatut sulilissooq 

ataatsimiititaliallu inississornerani nalinginnaasumik sulineq aallartillungu. 

 

Aningaasaqarnermi kingunerisinnaasat: 

 

Toqqaannartumik aningaasatingut kinguneqanngilaq. 

 

Inatsisitingut sinaakkutatingullu toqqammaviit 

 

 Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit Inatsisartut 

inatsisaat nr. 27, 28. november 2016-imeersoq 

 

Suliamik isumaginninneq: 

 

Kommunalbestyrelse 

 

Innassuteqaat: 

 

Allattoqarfiup kommunalbestyrelsimut inassutingaa 

 

Kommunalbestyrelse-imi ilaasortap, Jens Napâtok' (N) ilaquttani ilaqutariittullu inissisimanertik 

salliutikkumallungit peqquteqartumik sulinngiffeqarallarnissaminik qinnuteqaataa akuerissangaa 

 

Edvard (Aqqaluk) Heilmann (N) qiningaasimasut allattorsimaffianni sinniisutut tullinnguuttoq 

kommunalbestyrelse-imi ilaasortanngorallarnera ilisimatitsissutitut kommunalbestyrelsip tingussangaa   

Ilanngussat: 

 

Bilag 004-01: Jens Napâtok' (N) sulinngiffeqarallarnissaminik qinnuteqaataa 

 

 

Aalajangiineq: 

Suliaq nr. Pineqartoq Ilanng. nr. 005 

KOM 21-019 Politikkikkut ataatsimiiffissat 2021 Journal nr.  

 

Uteqqiineq: 

 

Kommunalbestyrelsi ataatsimiinissai aqutsinermi inatsit naapertorlungu kommunalbestyrelsi ukiup naanerani 

ataatsimiinnerani akuersissutingineqartussaapput, kisianni ukiormanna tamanna pisinnaanikuunngilaq 

qinersisoqarnera peqqutingalungu. 

Uani suliami kommunalbestyrelsip isummerfingisussaavaa ukiup sinneranut ataatsimiinnissat sumi qaqungulu 

ingerlanneqarnissaat. 

 

Suliap saqqummiunnera: 

 

Aqutsinermut inatsimmi allaqqavoq kommunalbestyrelsi aaliangiissasoq qaqugu sumilu ileqquusumik 

ataatsimiinnerit ingerlanneqassanersut. Ullorsiutillu inissinneqareeraangata tamanut saqqummiunneqartarluni 

taamatullu Naalakkeruisut ilisimatitsinneqartarput. 

Qinersereernerup kingorna kommunalbestyrelsi ataatsimiittarnissaanut ullorsiutinik akuersisoqarnikuunngilaq. 

 

Iluarsiinissamut siunnersuut – sammisanut tunngatillugu nalilersuineq 

Allattoqarfiup inassutingaa ataani ullut taakkartorneqartut ukiup sinneranut ataatsimiiffiussasut. 

Ataatsimiinnerit tamarmik nalinginnaasumik nal. 9:00 aallartittassapput. 

Aqutsinermut Ileqqoreqqusaq aappassaanik inaarutaasumillu ataatsimiissutaassooq ataasinngorneq ulloq 

31. maj, ataatsimiinnermi tassani aamma ataatsimiititalianut inississornerit ingerlanneqassapput. 

 

Ulloq Suliassat 

31. maj Aqutsinermut Ileqqoreqqusap aappassaaneernera, ataatsimiititaliani inississorneq 

23. juni Naatsorsuutit matunissaat, aningaasatingullu killiffiup nalunaarusiorneqarnera 

29. september Missingersuutit siullermeerneqarnerat, aningaasatingullu killiffiup nalunaarusiorneqarnera 

24. november 
Missingersuutit aappassaaneerneqarnerat, aningaasatingullu killiffiup 

nalunaarusiorneqarnera 

 

Juunip naajartornerani ataatsimiinnissaq oqarasuaatikkut ingerlanneqassooq. 

Ataatsimiinnissat avataatingut aappaangussamut missingersuusiorluni isumasioqatingiinnissaq sapaatip 

akunnera 33-imi, tassa augustip qeqqata nalaani Ilulissani ingerlanneqassasoq allattoqarfimmiit 

inassutingineqarpoq. 

Taamatuttaaq 29. septemberimi ataatsimiinnissaq Uummannami ingerlanneqassasoq allattoqarfimmiit 

inassutingineqarpoq. Missingersuutit inaarutaasumik akuerineqarlerpata 24. november ataatsimiinnissaq 

Ilulissani ingerlanneqassasoq allattoqarfimmiit inassutingineqarpoq.     

 

Aningaasaqarnermi kingunerisinnaasat: 

 

Missingersuutit iluanni ingerlatsisoqarnissaa allattoqarfimmit naattorsuutingineqarpoq. 

 

Inatsisitingut sinaakkutatingullu toqqammaviit 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Kommunalbestyrelsi 

Inassuteqaat: 

 

Allattoqarfiup kommunalbestyrelsimut inassutingaa 

 

Qulaani ullut ataatsimiiffissat sumiiffinnilu assingiinngittuni ataatsimiinnerit ingerlanneqarnissaat 

saqqummiunneqartut akuerineqassasut 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 005-01: Politikkikkut ullorsiutit 2021-mut  

 

 

Aalajangiineq: 

Sag nr. Sammisaq Bilag nr. 006 

ØKO 21-020 Avannaata Kommuniani aqutsinermut 

ileqqoreqqusap nutaap siullermeerneqarnera 

Journal nr.  

 

Uteqqiineq: 

 

Qinersereernerup kingorna kommunalbestyrelsi inississornermut atatillungu aqutsinermi ileqqoreqqusaq 

akuersissutingisarpaa, ileqqoreqqusaq marloriarluni kommunalbestyrelsimit inaarutaasumik 

akuerineqannginnermini suliarineqartussaavoq, uanilu ullut 14-it akunnermiliunneqartussaapput. 

Ileqqoreqqusami ersarissarneqartarput ataatsimiititaliat agguataarnerat tassuunakkullu suliaqarfiit. 

Uani qulequttami aqutsinermi ileqqoreqqusassatut siunnersuut siullermeerlungu suliarineqarnera 

kommunalbestyrelsip isummerfingisussaavaa akueriniarnerlungu.  

 

Suliap saqqummiunnera: 

 

Kommunalbestyrelsi inississornerminut atatillungu aqutsinermut ileqqoreqqusaq nutaaq siullermeerlungu 

akuerisarpaa, aappassaaneernera ingerlanneqassooq ullut 14-it siullermmeernerata kingorna. 

Ileqqoreqqusami ataatsimiititaliani ataavartuni akisussaaffiusut suliaqarfiusullu ersarissarneqartarput. 

 

Iluarsiinissamut siunnersuut – sammisanut tunngatillugu nalilersuineq 

Kommunalbestyrelsip akisussaaffini ataatsimiititaliat ataavartunut agguartarpai, taakkualu suliaqarfiit 

assingiinngittut ulluinnarni ingerlatsinermi akisussaasuusarput suliaqarfiullu iluani sinaakkusersuillutik 

sulianik ingerlatsisarput. Suliat amerlanerpaat ataatsimiititaliani naammassineqarsinnaasarput, kisianni 

ilaqartarput Aningaasaqarnermut Ataatsimiititaliamut kommunalbestyrelsimullu inaarutaasumik 

suliarineqarlutik ingerlaqqittussanik. 

Ileqqoreqqusaq partiit borgmesteriutitaqartut isumaqatingiissutaat naapertorlungu suliarineqartarpoq, tassanilu 

ataatsimiititaliat agguataarnerat aaliangereqartarpoq, imatullu ataatsimiititaliat ataavartut inassutingineqarpoq 

aggorneqassasut: 

 

- Inuussutissarsiornermut Ataatsimiititaliaq 

- Aalisarnermut Piniarnermullu Ataatsimiititaliaq 

- Ilaqutareeqarnermut Ataatsimiititaliaq 

- Piorsarsimassutimut, Atuartitaanermut Sunngiffimmullu Ataatsimiititaliaq 

- Teknikkimut Ataatsimiititaliaq 

- Oqartussaaqataanermut Ataatsimiititaliaq 

 

Kommunalbestyrelsip nammineq aaliangertarpaa ataatsimiititaliat ataavartut qanoq amerlatingisut 

tassuunakkullu suliaqarfiit pilersissanerlungit. Aningaasaqarnermut Ataatsimiititaliaq allaalaarpoq, taanna 

aqutsinermi inatsimmi aaliangersimasumik ilaassasoq aaliangingaavoq, tassanilu borgmesteri siulittaasuuvoq. 

Ataatsimiititaliani suliaqarfiit assingiinngittut ilanngussami takusinnaavasi.     

 

Ingerlariaqqinnissaq 

Qulaani taakkartorneqartutuut ileqqoreqqusaq marloriarluni kommunalbestyrelsi-imit inaarutaasumik 

akuerineqannginnermini suliarineqartussaavoq, uanilu ullut 14-it akunnermiliunneqartussaapput. 

Ileqqoreqqusaq inaarutaasumik akuerineqareerpat ataatsimiititaliani inississornerit 

ingerlanneqarsinnaalissapput. Ataatsimiititaliallu inississorneri pereerpata ataatsimiititaliat ataatsimiinnerani 

siullermi siulittaasussaminnik siulittaasullu tullianik toqqaassoqassooq, ataatsimiinnermi tassani aamma 

ataatsimiititaliat suleriusissaat akuersissutingineqassooq. 

 

Aningaasaqarnermi kingunerisinnaasat: 

 

Soqanngilaq. 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Kommunalbestyrelsi 

 

Inassuteqaat: 

 

Allattoqarfiup kommunalbestyrelsimut inassutingaa 

 

Aqutsinermut ileqqoreqqusassatut siunnersuutingineqartup siullermeerneqarnerani saqqummiunneqartoq 

akuerineqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 006-01: Partiit borgmesteriutitaqartut suleqatingiissutissaat 

Bilag 006-02: Aqutsinermut Ileqqoreqqusassatut siunnersuut 

 

 

Aalajangiineq: 

Sag nr. Sammisaq Bilag nr. 007 

ØKO 21-021 Kommunalbestyrelsimut ilaasortanut 

akissaatit 

Journal nr.  

 

Uteqqiineq: 

 

Ukiut tamaasa ukiup tullissaanimut missingersuutit sammineqaraangata kommunalbestyrelsi-imi ilaasortanut 

akissaatit sammineqartarput. Uani qulequttami allattoqarfik ilaasortanut ilisimatitsivoq akissaatit 

annertussusaat pillungit.   

 

Suliap saqqummiunnera: 

 

Kommunalbestyrelsi-imi ilaasortat akissaasersornerat aaliangersimalluinnartumik malittarisassaqarluni 

ingerlanneqartarpoq. Ilaasortanut akissaateqarneq pillungu nalunaarut toqqaammavingalungu ukiumut 

tullermut missingersuusiornermut atatillugu borgmesterit tulliisa, kommunalbestyrelsinut nunaqarfinnilu 

aqutsisunut ilaasortat, ataatsimiititaliani siulittaasut nunaqarfinnilu aqutsisuni siulittaasut akissarsiaasa 

annertussusissaat kommunalbestyrelsip aalajangertarpaa, ullumikkut atuuttut ima sinaakkuteqarput. 

 

Iluarsiinissamut siunnersuut – sammisanut tunngatillugu nalilersuineq 

Kommunalbestyrelsimi ilaasortaq 

Kommunalbestyrelsi-imi ilaasortat akissaasersorneqarnerat eqqaaneqareersutut nalunaarummi 

taakkartoneqartumi aaliangersarneqarpoq. Kommunalbestyrelsi-imi ilaasortaq ima qaammammut 

akissaateqarpoq: 

 

- Nalinginnaasumik ilaasortaq  kr. 13.366,02,- 

- Ataatsimiititaliami Siulittaasup tapia kr. 06.683,01,- 

 

Vicebormester 

Borgmesterip tullia siulleq marlunnik periarfissaqarpoq akissaasersornissaa. Siulleq ukiumut 

aaliangersimasumik akissaateqarneq. Aappaattullu ulluni atuuffingisami nalaani akissaateqartarneq. 

Kommunemilu missingersuutit ukiup tullissaanut sammineqarnerani qulequtaq qaqinneqarsimanngippat ulluni 

atuuffingisami akissaateqartarneq toqqammaviusarpoq, tamannalu ullumikkut atuuppoq. 

Viceborgmesterip akissaasersorneqarneri, qulliuvoq aaliangersimasumik qaammammut akissaateqarneq, 

alliulluni ullormut atuuffingisami akissaateqartarneq: 

 

- Ilaasortaanerup qaavatingut tapeq  kr. 12.029,42,- 

- Ilaasortaanerup qaavatingut atuuffimmi tapeq kr. 02.673,20,- 

 

Borgmesterip qaammammut akissarsiaata 15%-tia annerpaamik qaammammut viceborgmesterip 

aaliangersimasumik akissaateqaruni pisinnaavaa. 

Ataaniittoq atuuffimmi tapeq borgmesterip qaammammut akissarsia ullormut kisinneqarmata inernerivaa. 

 

Ingerlariaqqinnissaq 

Akissaatit atuupput nalunaarummilu aaliangersarneqarlutik, borgmesterip tulliata siulliup akissaatai 

allanngorneqarsinnaapput ukiamut aappaangussamut missingersuutit suliatineqalerpata. 

 

Aningaasaqarnermi kingunerisinnaasat: 

 

Soqanngilaq. 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Borgmesterinik borgmesterillu tulliinik kiisalu kommunalbestyrelsinut nunaqarfinnilu aqutsisunut 

ilaasortanik aamma najukkani ataatsimiititaliat ilaasortaannut il.il. akissarsiaqartitsineq pillugu 

Namminersorlutik Oqartussat nalunaarutaat nr. 25, 30. december 2013-imeersoq 

 

Suliamik isumaginninneq: 

 

Kommunalbestyrelsin 

 

Inassuteqaat: 

 

Allattoqarfiup kommunalbestyrelsimut inassutingaa 

 

Allattoqarfimmiit ilisimatitsissutit kommunalbestyrelsip tusaatissatut tingussangai 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 007-01: Inatsisilerituup akissaatit pillungit nassuiaanera 

 

 

Aalajangiineq: 

Sag nr. Sammisaq Bilag nr. 008 

ØKO 21-022 Karrat Kangerluani qaqqat 

sisoorsinnaaneranut paasissutissat nutaat 

Journal nr.  

 

Uteqqiineq: 

 

Uummannap sulluani qaqqani sisoortoqarsinnaanerata tassaarsuaqarsinnaanerullu aarlerinaateqarnerat pillugu 

GEUS-ip upernaarmanna allakkiorpoq, tamatuma kingorna Naalakkersuisut, Politiit kommunelu 

suleqatingiillutik pisoqassangaluarpat kinguneriumaangassat sillimaniarnerullu aaqqissuussaanera pillungit 

paasitissiillutik Uummannap eqqaani inoqarfiit tamaasa una sapaatip akunnera angalaarput. 

Uani qulequttami kommunalbestyrelse ilisimatinneqarpoq paasissutissanik nutaanik taakkualu qanoq 

najungaqartunut sunniuteqarsinnaaneri, kiisalu angalasimanerullu qanoq ingerlasimaneranik.    

 

Suliap saqqummiunnera: 

 

Ukioq februarimi Naalakkersuisut Karrat Kangerluani qaqqat sisooriaannaaneranut paasissutissanik Qaarsuni, 

Niaqornani Uummannamilu Illorsuarmiunut Nuugaatsiarmiunullu saqqummiipput, ilisimatitsinermi 

paasissutissiissutinguneqarpoq sukumiisumik misissuinerit ingerlateqqinneqartut upernaallu ingerlanerani 

saqqummiunneqassasut. 

Sukumiisumik misissuinerit ingerlanneqalereersimapput ukiorlu paasisanik annersumik sunniuteqarsinnaaneri 

allakkiami taakkartorneqarpoq, ilanngussani sukumiisumik sunniutaasinnaasut atuarneqarsinnaapput. 

Inoqarfiit ilimangisat naapertorlungit qaqqaq annertunerpaamik sisooraluarpat eqqorneqartussaapput, 

taamaattumik Naalakkersuisut kommuni erngertumik suleqatingalungu pilersaarusiorput.   

 

Iluarsiinissamut siunnersuut – sammisanut tunngatillugu nalilersuineq 

Naalakkersuisut, politiit borgmesterillu tullia siulleq Uummannap eqqaani inoqarfiit tamaasa paasissutissat 

nutaat saqqummiunneqartut ilisimatitsissutinginiarlungit una sapaatip akunnera angalaarput.  

Ujarassiooq innuttaasunut paasissutissanik nutaanik saqqummiisarpoq. Politiit sillimaniarnermut pilersaarutit 

saqqummiuttarpaat. Naalakkersuisut oqaaseqartarput, uanilu nassuiaatingineqartarpoq sumiiffingisami 

toqqissisimanngikkaanni nuukkallarsinnaanermut periarfissat. Taamatut aaqqiineq kommune suleqatingalungu 

ataqatigiissarneqarsimavoq.   

 

Ingerlariaqqinnissaq 

Kommunemi qatserisartut Uummannami inoqarfiit tamaasa piffissaq aggersumi tikinniarpaat, angalanermi 

siunertaavoq sillimaniarnermi pilersaarutit paasissutissat nutaat saqqummiunneqartunut tulluarsarneqarnissaat. 

Innuttaasut pilersaarutit pillungit ilisimatinneqassapput kiisalu pisuusaarnermi misileraatinneqarlutik. 

Inissiingallarsinnaanermut ataqatigiissaarinerit ingerlanneqassapput innuttaasunut nalorninanngittumik 

toqqissisimanartumillu ingerlaqqinnissaat siunertaralungu.  

 

Aningaasaqarnermi kingunerisinnaasat: 

 

Massakkumuungallartoq oqaatingiuminaappoq kommunemut qanoq atsingisumik aningaasatingut 

sunniuteqarsinnaanera, kisianni Naalakkersuisut ilisimatitsipput kommunip aningaasartuutit tamaasa 

nalunaarsussangaat utertinneqarsinnaaneri siunertaralungu.  

Kommune ilisimatinneqarpoq finansudvalgimut Naalakkersuisut una pisoq immikkuullarimmat aningaasanik 

qinnuteqassamaartut aningaasartuutaajumaartussat matussuserneqarnissaat siunertaralungu. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

 Kalaallit Nunaanni annaassiniarnissamut upalungaarsimaneq aamma ikuallattoornissamik 

qaartoornissamillu pitsaaliuinermi iliuusissat pillugit Inatsisartut inatsisaat nr. 14, 26. maj 2010-meersoq 

Suliamik isumaginninneq: 

 

Kommunalbestyrelse 

 

Inassuteqaat: 

 

Allattoqarfiup kommunalbestyrelsimut inassutingaa 

 

Ilisimatitsissut tusaatissatut tinguneqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 008-01: Uummannap sulluani qaqqani sisoortoqarsinnaanerata tassaarsuaqarsinnaanerullu 

aarlerinaateqarnerat pillugu GEUS-ip allakkiaa, suliatigut ilisimasat killiffiat marts 2021 

Bilag 008-02: Karrat Kangerluanni ulorianartorsiorfiusinnaasunut upalungaarsimanermi naliliineq 

 

 

Aalajangiineq: 

Ataatsimiinneq naavoq nal.:  

 
Atsiorfissaq: 

Palle Jerimiassen (AT) 
 

Lena Ravn Davidsen (D) 

Jens Ole Nathanielsen (IA) 

Elisabeth Nielsen (S) 
 

Jens Kristian Therkelsen (S) 

